REZIME

     Osnovni cilj ovog istraživanja je utvrđivanje značajnosti i veličine utjecaja motoričkih sposobnosti na uspjeh u izvođenju modernih plesova.

     Istraživanje je provedeno na uzorku od 80 ispitanika, starosne dobi od 19 do 22 godine, ženskog spola, upisanih u prvu godinu, školske 2006./07. godine, Univerziteta u Tuzli a koji su kao izborni predmet birali Plesove. Od tog uzorka izolovano je 60 ispitanika koji su uspješno položili ispit iz izbornog predmeta Plesovi.

     U istraživanju je korišteno 15 testova motoričkih sposobnosti, kao prediktor, i 4 kriterijske varijable za procjenu uspjeha u izvođenju modernih plesova.

     Odnos između prediktorskog i kriterijskog skupa varijabli utvrđen je kanoničkom koralacionom analizom, i sagledavanjem rezultata utvrdili smo da nije izolovan niti jedan par kanoničkih funkcija koje su značajne na nivou 

Sig. = < .05. Razlog se možda ogleda u samom izboru ispitanika, obzirom da čine širok dijapazon, od onih koji se nikada nisu bavili sportom do onih koji su plesači i takmiče se na međunarodnom nivou. Jedan od razloga može biti i nedovoljan fond sati za usvajanje elemenata modernih plesova, koji je činio samo jedan semestar (30 sati).

     Regresionom analizom kriterijske varijable moderni plesovi u manifestnom prostoru motoričkih varijabli, pruženo je dovoljno informacija o utjecaju primjenjenih varijabli na uspjeh izvođenja tretirane kriterijske varijable i povezanost prediktorskog sistema varijabli sa kriterijem, odnosno koeficijenti multiplih korelacija.

     Na kraju se može konstatovati da su dobijene relacije u ovom istraživanju vjerovatno niže zbog slabe osjetljivosti kriterijskih varijabli i slabijeg izbora mjernih instrumenata za procjenu motoričkih sposobnosti. Tako da ovaj rad može biti jedna od vodilja u budućim istraživanjima da se primjene varijable čije bi metrijske karakteristike morale biti bolje a mjerni instrumenti sa većom osjetljivošću.
